
Fineks

PRAVILNIK
O UPLAĆIVANJU INDIREKTNIH POREZA I OSTALIH PRIHODA I
TAKSI KOJE NAPLAĆUJE UPRAVA ZA INDIREKTNO OPOREZIVANJE*

(“Službeni glasnik BiH”, br. 21/20, 23/20, 87/22 i 57/25)

GLAVA I - OPĆE ODREDBE
Član 1.

(Predmet)
Ovim Pravilnikom uređuje se način uplate indirektnih poreza i ostalih prihoda i taksi koje naplaćuje Uprava

za indirektno oporezivanje (u dalјnjem tekstu: UIO) i bliže određuju pojedinosti za svako plaćanje koje se odnosi
na indirektne poreze i ostale prihode i takse, vrsta platnog naloga koja se koristi i sadržaj platnog naloga, pravila
za prijenos platnih naloga, postupaka i pravila za prijem platnih naloga i izvršenje platnih transakcija, elemente
ugovora o računima i podacima koje su banke dužne dostaviti Upravi.

Ovim Pravilnikom se također uređuje i način plaćanja gotovinskog depozita za potrebe osiguranja carinskog duga
kao i za potrebe upisa u Jedinstveni registar obveznika indirektnih poreza.

Član 2.
(Definicija indirektnih poreza i ostalih prihoda i taksi)

(1) Pod pojmom ″indirektni porezi″ podrazumijevaju se uvozne i izvozne dažbine, akcize, porez na dodanu
vrijednost i svi drugi porezi obračunati na robu i usluge, uklјučujući i cestarine, kao što je navedeno u članu 1.
i 4. Zakona o sistemu indirektnog oporezivanja u Bosni i Hercegovini (″Službeni glasnik BiH″, broj: 44/03,
52/04, 34/07, 4/08, 49/09, 32/13 i 91/17).

(2) Pod pojmom ″ostali prihodi i takse″ shodno članu 1. stav (3) Zakona o uplatama na Jedinstveni račun i ra-
spodjeli prihoda (″Službeni glasnik BiH″, broj: 55/04, 34/07, 49/09 i 91/17), smatraju se prihodi od skladištenja,
ležarine, novčanih kazni, prihoda od prodaje robe predate Upravi ili robe oduzete u upravnom ili prekršajnom po-
stupku, prihodi od naplate protuvrijednosti robe koja u prekršajnom postupku nije mogla biti oduzeta, prihodi od
carinskog praćenja, iznajmlјivanja, prihodi od vanrednih prihoda, carinskih terminala, kao i drugi prihodi koje UIO
ostvari u okviru svoje djelatnosti.

Član 3.
(Obaveza poreznih obveznika)

Svaki porezni obveznik koji podliježe plaćanju indirektnih poreza i ostalih prihoda i taksi koje naplaćuje
UIO, ili uplatilac koji uplaćuje obaveze u ime poreznog obveznika, dužan je da sačini platne naloge i da prihode
uplaćuje na način propisan ovim Pravilnikom.

GLAVA II - BANKARSKI RAČUNI ZA PLAĆANJE INDIREKTNIH POREZA I OSTALIH 
PRIHODA I TAKSI

Član 4.
(Plaćanje obaveza po carinskoj prijavi)

(1) Prilikom plaćanja obaveza po izvoznoj ili uvoznoj carinskoj prijavi, porezni obveznik sačinjava jedan
platni nalog.

(2) UIO je za potrebe plaćanja obaveza iz stava (1) ovog člana otvorila depozitne račune koji se nalaze
u Aneksu IV - Računi za plaćanje obaveza po izvoznoj ili uvoznoj carinskoj prijavi, koji je sastavni dio ovog
Pravilnika (izmjena 87/22 i 57/25).

(3) Uputstvo o popunjavanju platnog naloga za grupu uplatnih računa iz stava (2) ovog člana je sastavni dio
Aneksa IV.

Član 5.
(Plaćanje obaveza pri uvozu i izvozu koje se ne naplaćuju na osnovu carinske prijave, po osnovu ostalih

prihoda i taksi, kao i jednokratnih uplata)
(1) Prilikom plaćanja uvoznih i izvoznih dažbina, akciza, cestarina, PDV-a, i svih drugih poreza obračunatih

Propisi o uplatnim računima javnih prihoda - Bosna i Hercegovina

1

* Pravilnik je objavljen u “Službenom glasniku BiH”, broj 21/20 od 10. aprila 2020. godine, a primjenjuje se od 4. maja 2020.
godine. Aneks VII. Pravilnika objavljen je u “Službenom glasniku BiH”, broj 23/20 od 24. aprila 2020. godine. Izmjene i dopune
Pravilnika su objavljene u “Službenom glasniku BiH”, broj 87/22 od 29. decembra 2022. godine, stupile su na snagu 30. de-
cembra 2022. godine, a primjenjuju se od 4. januara 2023. godine i 57/25 od 3. oktobra 2025. godine, a stupile su na snagu 11.
oktobra 2025. godine. Pravilnik je donijet na osnovu čl. 5. i 10. Zakona o uplatama na Jedinstveni račun i raspodjeli prihoda.

na uvoze ili izvoze, koje se ne naplaćaju na osnovu carinske prijave, porezni obveznik sačinjava jedan platni nalog.
(2) Izuzetno od odredbi stava (1) ovog člana, prilikom plaćanja jednokratnih uplata (obaveze obra-

čunate od strane obveznika ( popisna lista, jednokratna uplata PDV-a i drugih uplata za koje obveznik
podnosi propisani obrazac izvještaja) obveznik sačinjava po jedan platni nalog za svaku vrstu prihoda
(izmjena 87/22).

(3) UIO je za potrebe plaćanja obaveza iz st. (1) i (2) ovog člana otvorila depozitne račune koji se
nalaze u Aneksu V - Računi za plaćanje obaveza pri uvozu i izvozu koje se ne naplaćuju na osnovu carinske
prijave, po osnovu ostalih prihoda i taksi, kao i jednokratnih uplata, koji je sastavni dio ovog Pravilnika
(izmjena  i 57/25).

Uputstvo o popunjavanju platnog naloga za grupu uplatnih računa iz stava (3) ovog člana je sastavni dio
Aneksa V.

Član 6.
(Plaćanje obaveza PDV-a, akciza i cestarine na proizvode domaće proizvodnje)

(1) Prilikom plaćanja obaveza PDV-a, akciza i cestarina na domaće proizvode, porezni obveznik sačinjava
jedan platni nalog (izmjena 87/22).

Raniji stav (2) brisan (“Službeni glasnik BiH”, broj 87/22).
(2) UIO je za potrebe plaćanja obaveza iz st. (1) i (2) ovog člana otvorila depozitne račune koji se

nalaze u Aneksu VI - Računi za plaćanje obaveza PDV-a, akciza i cestarine na proizvode domaće proiz-
vodnje, koji je sastavni dio ovog Pravilnika (izmjena 87/22 i 57/25).

Uputstvo o popunjavanju platnog naloga za grupu uplatnih računa iz stava (3) ovog člana je sastavni dio
Aneksa VI.

GLAVA III - VRSTE PRIHODA PO OSNOVU INDIREKTNIH POREZA I OSTALIH PRIHODA I
TAKSI
Član 7.

(Vrste prihoda)
Vrste prihoda koje koristi UIO dane su u Aneksu I koji je sastavni dio ovog Pravilnika.

GLAVA IV - NAČIN PLAĆANJA INDIREKTNIH POREZA I OSTALIH PRIHODA I TAKSI
Član 8.

(Forma i sadržaj naloga za plaćanje)
(1) Za obavlјanje platnih transakcija koriste se propisane forme naloga za plaćanje:
(a) papirna forma naloga za plaćanje,
(b) elektronska forma naloga za plaćanje.
(2) Papirni obrazac platnog naloga mora biti u propisanoj formi, sljedećeg izgleda:

Član 9.
(Način popunjavanja i izdavanja platnog naloga)

(1) Fizičko ili pravno lice podnosi obrazac naloga za uplatu prihoda, naveden u članu 8. ovog Pravilnika, bilo
u papirnoj ili elektronskoj formi, banci u kojoj ima otvoren račun kako bi se izvršila bezgotovinska transakcija.

(2) Papirni obrazac naloga za plaćanje se mora popuniti u cjelosti, kao i oivičeno polјe označeno sa ″samo
za uplate javnih prihoda″.

(3) Prilikom gotovinske uplate, na obrascu papirnog obrasca platnog naloga polјe označeno sa ″račun
pošilјaoca″ se ne popunjava, polјe označeno sa ″račun primaoca″ se mora popuniti, kao i oivičeno polјe ″samo
za uplate javnih prihoda″.

(4) Polja od 1 do 16 platnog naloga iz člana 8. ovog Pravilnika se popunjavaju prema uputstvu o popunja-
vanju platnog naloga datom u Aneksu IV, V i VI a koji je sastavni dio ovog Pravilnika.

(5) Ostala polja platnog naloga iz člana 8. ovog Pravilnika se popunjavaju na sljedeći način:

a) Potpis i pečat:
Potpis lica ili potpis ovlaštenog lica pravnog lica koje podnosi platni nalog. Potpis ovlaštenih potpisnika

treba biti deponovan u banci gdje se podnosi platni nalog. Ako je lice kojе podnosi platni nalog pravno lice,
platni nalog treba sadržavati i pečat pravnog lica.

b) Potpis bankarskog službenika:
Potpis službenika banke ili PTT ureda koji primi platni nalog.
c) Pečat banke:
To je pečat banke ili PTT ureda kojem se podnosi platni nalog.

GLAVA V - BANKARSKI RAČUNI ZA PLAĆANJE GOTOVINSKOG DEPOZITA
Član 10.

(Uplata gotovinskog depozita u svrhu osiguranja duga)
(1) Za slučaj polaganja garancije u obliku gotovinskog depozita uplatilac sačinjava jedan platni nalog.
(2) Uplata u obliku gotovinskog depozita vrši se na jedan od depozitnih računa navedenih u Aneksu

VII - Računi za uplatu gotovinskog depozita u svrhu osiguranja duga, koji je sastavni dio ovog Pravilnika
(izmjena 87/22 i 57/25).

(3) Uputstvo o popunjavanju platnog naloga za grupu uplatnih računa iz stava (2) ovog člana je sastavni dio
Aneksa VII.

GLAVA VI - POSTUPANJE S PLATNIM NALOZIMA, PLATNIM TRANSAKCIJAMA I IZVODIMA
SA RAČUNA

Član 11.
(Pravila za prijenos platnog naloga)

(1) Sve banke i PTT uredi sačinjavaju obrazac, naveden u članu 8. ovog Pravilnika, za plaćanje indirektnih
poreza i ostalih prihoda i taksi Upravi.

(2) Elektronski platni nalog se može koristiti u bilo kom obliku kojeg vlastiti informacioni sistem svake banke
može prihvatiti ako platni nalog sadrži podatke propisane ovim Pravilnikom.

(3) Da bi se podaci o prihodima jednoobrazno prenijeli na SWIFT platformu za prenošenje poruka, sve
banke moraju unijeti podatke sa platnog naloga, kako slijedi:

a) [SWIFT referenca TAG 20]. Jedinstveni transakcijski referentni broj dodijelјen od strane banke koja je
provela transakciju, 16 cifara.

b) [SWIFT referenca TAG 32]. Sadrži datum transakcije i iznos.
Polјe 4 (Datum transakcije), 6 cifara,
Polјe 7 (Iznos prihoda).
c) [SWIFT referenca TAG 50], Sadrži ime pošilјaoca Polјe 1 (Ime pošilјaoca)
d) [ SWIFT referenca TAG 59],
Polјe 6 ((Prvi red) Račun primaoca), 16 cifara
e) [ SWIFT referenca TAG 70]
TAG 70 predviđa 35 alfa-numeričkih karaktera na svakoj od četiri linije. Sve banke unose slijedeća polјa s

podacima tačnim redoslijedom kako je predviđeno u dalјnjem tekstu:
Polјe 5 (Račun pošilјaoca), 16 cifara
Polјe 9 (Broj poreznog obveznika), 13 cifara
Polјe 10 (Vrsta uplate), 1 cifra
Polјe 11 (Vrsta prihoda), 6 cifara
Polјe 12 (Porezni period - od), 6 cifara
Polјe 13 (Porezni period - do), 6 cifara
Polјe 14 (Općina), 3 cifre
Polјe 15 (Budžetska organizacija), 7 cifara
Polјe 16 (Poziv na broj dokumenta), 10 cifara.
f) U SWIFT -u [Header Block] BIC (šifra za identifikaciju banke) šifra pošilјaoca u SWIFT formatu. To je

identifikaciona šifra banke ili njene filijale odakle je upućena platna transakcija.

Član 12.
(Izvršenje platnih naloga)

(1) Ispravno popunjen platni nalog podnosi se banci ili PTT uredu na izvršenje.
(2) Nakon primanja ispravno popunjenog platnog naloga, banka ili PTT ured je dužan izvršiti formalnu i

suštinsku kontrolu ispravnosti naloga, a nakon toga pripremiti elektronski platni nalog koji sadrži podatke iz
člana 11. stav (3) ovog Pravilnika.

(3) Svaki ispravno popunjeni platni nalog se potom elektronski podnosi klirinškoj kući ili RTGS sistemu.
Ako je platna transakcija vremenski hitna, odgovarajuće polјe označeno sa "Hitno" obilјežava se na elektronskom
platnom nalogu čime se upućuje na RTGS.

(4) Na dnu uzorka obrasca elektronskog platnog naloga iz člana 11. stav (2) ovog Pravilnika nalaze se polјa
"submit" (podnesi), "queue" (čekanje u redu), "edit" (uredi) i "close" (zatvori). Sugerira se da se u slučaju pojave
određenih problema (tj. greške ili nemogućnosti čitanja platnog naloga) elektronski platni nalog pošalјe na če-
kanje u redu. Tu se može zadržati radi provjere prema platnom nalogu ili kontaktiranja fizičkog ili pravnog lica
koje je popunilo platni nalog.

(5) Ako postoji greška ili drugi problemi, banke su dužne da riješe problem do kraja petog bankarskog dana.
Ukoliko se radi o uplati u gotovini, iznos gotovine se prebacuje na privremeni račun. Ako se to ne može riješiti
u navedenom roku, novac se vraća nalogodavcu - pojedincu ili pravnom licu koje je popunilo platni nalog, a
obavijest o tome se dostavlјa poreznom obvezniku ukoliko nalogodavac i porezni obveznik nisu ista lica.

Član 13.
(Izvod sa računa)

(1) Banke u kojima je UIO otvorila depozitne račune, elektronskim putem, dnevno, obavještavaju Upravu
o pojedinačno izvršenim platnim transakcijama.

(2) Banke u kojima je UIO otvorila depozitne račune Upravi dnevno dostavlјaju izvode sa računa u kojem
navode svako zaduživanje i potraživanje poslano na račun od zadnjeg izvoda i daju konačno stanje. UIO može
odobriti zbirna potražna i zadužna pomjeranja na računu, ako elektronski dobiva detalјne podatke o pomjeranju.

Član 14.
(Dokumentacija o uplatama)

(1) Svaki platni nalog za uplatu indirektnih poreza i ostalih prihoda i taksi mora biti odštampan u najmanje
dva primjerka. Jedan primjerak zadržava banka odakle je upućena transakcija, koja je dužna da ga čuva u svojim
prostorijama pet godina, a drugi primjerak se daje pojedincu ili pravnom licu koje je platilo iznos naveden na
platnom nalogu.

(2) Banka odakle je upućena transakcija, na zahtjev, dostavlјa ovjereni primjerak platnog naloga Upravi.

GLAVA VII - PREKNJIŽAVANJE POGREŠNO/VIŠE UPLAĆENIH INDIREKTNIH POREZA I OS-
TALIH PRIHODA I TAKSI KOJE NAPLAĆUJE UPRAVA ZA INDIREKTNO OPOREZIVANJE

Član 16.
(Preknjižavanje)

(1) Prihodi koji su uplaćeni na pravilan depozitni račun za plaćanje indirektnih poreza i ostalih prihoda i
taksi, ali na pogrešnu vrstu prihoda ili sa pogrešnom oznakom budžetske organizacije ili pogrešnim pozivom na
broj, mogu se preknjižiti, po zahtjevu uplatioca.

(2) Prihodi koji su uplaćeni na pogrešan depozitni račun za plaćanje indirektnih poreza i ostalih prihoda i
taksi, grupa računa iz čl. 4., 5. i 6. ovog Pravilinka, ali sa ostalim ispravno popunjenim poljima platnog naloga,
mogu se preknjižiti sa jedne grupe uplatnih računa na drugu grupu uplatnih računa, po zahtjevu uplatioca.

(3) Uplate koje su izvršene sa pogrešnim podatkom u rubrici platnog naloga broj poreznog obveznika, na
grupu računa iz čl. 4., 5. i 6. ovog Pravilnika ne mogu biti predmet preknjižavanja.

(4) Za uplate iz stava (3) ovog člana uplatilac može podnijeti zahtjev za povrat pogrešno uplaćenih sredstava
nadležnoj organizacionoj jedinici UIO.

Član 17.
(Podnošenje zahtjeva za preknjižavanje)

(1) Zahtjev za preknjižavanje pogrešno uplaćenog prihoda iz člana 16. stav (1) ovog Pravilnika sa dokazom
o izvršenoj uplati podnosi se nadležnoj organizacionoj jedinici UIO.

(2) Predmet preknjižavanja iz stava (1) ovog člana mogu biti samo sredstva koja nisu iskorištena.
(3) Zahtjev za preknjižavanje pogrešno uplaćenog prihoda iz člana 16. stav (2) ovog Pravilnika sa dokazom

o izvršenoj uplati podnosi se nadležnoj organizacionoj jedinici UIO.
(4) Predmet preknjižavanja iz stava (3) ovog člana mogu biti samo one uplate koje su u potpunosti neisko-

rištene.
(5) Preknjižavanje vrši nadležna organizaciona jedinica UIO, koja će po izvršenom preknjižavanju obvezniku

dostaviti obavijest o izvršenom preknjižavanju.

Član 18.
(Neraspoređene uplate)

(1) Uplate koje su izvršene sa pogrešnim podatkom u rubrici platnog naloga broj poreznog obveznika, na
grupu računa čl. 5. i 6. ovog Pravilnika i koje nisu uparene sa registriranim poreznim obveznicima (neraspoređene
uplate), odnosno koje se ne vide u bilansu poreznih obveznika, mogu se upariti, po zahtjevu uplatioca.

(2) Zahtjevi za uparivanje neraspoređenih uplata izvršenih na grupu računa iz člana 6. ovog Pravilnika do-
stavljaju se Sektoru za poreze koji će nakon provjera u poreznom podsistemu izvršiti uparivanje neraspoređene
uplate na poreznu karticu obveznika.

(3) Zahtjevi za uparivanje neraspoređenih uplata izvršenih na grupu računa iz člana 5. ovog Pravilnika do-
stavljaju se Odsjeku za poslovne usluge nadležnog Regionalnog centra koji će nakon provjera u sistemu ostalih
prihoda izvršiti uparivanje neraspoređene uplate na poreznu karticu obveznika.

(4) Uplate koje su izvršene sa JMB na grupu računa iz čl. 5. i 6. ovog Pravilnika, od strane obveznika kojima
je UIO dodijelila dvanaestocifreni identifikacioni broj poreznog obveznika, i koje nisu uparene sa registriranim
poreznim obveznicima, odnosno koje se ne vide u bilansu poreznih obveznika, ne mogu se upariti.

(5) Izuzetno, od stava (4) ovog člana uplate izvršene sa JMB a koje se odnose na plaćanje poštansko-carinske
deklaracije za fizička lica uparivat će se po službenoj dužnosti.

(6) Za uplate iz stava (4) ovog člana uplatilac može podnijeti zahtjev za povrat pogrešno uplaćenih sredstava
nadležnoj organizacionoj jedinici UIO.

GLAVA VIII - OSTALE ODREDBE
Član 19.

(Povrat više uplaćenih ili pogrešno uplaćenih prihoda)
(1) U skladu sa odlukom (rješenjem) izdanim od strane nadležne organizacione jedinice UIO, svaki povrat

više uplaćenih ili pogrešno uplaćenih prihoda vrši se preko odgovarajućeg bankarskog računa rezervi za povra-
te.

(2) Platni nalozi izdaju se banci na osnovu izvršnog rješenja nadležne organizacione jedinice UIO.

Član 20.
(Obaveze banaka u sistemu Jedinstvenog računa)

(1) Banke su dužne da u svojim softverskim rješenjima osiguraju interne kontrolne postupke kako ne bi
došlo do obrade naloga koji nisu popunjeni u skladu s ovim Pravilnikom, kao i da vode evidenciju o svim izvr-
šenim uplatama i usmjeravanjima prihoda za svaki račun otvoren u skladu sa ovim Pravilnikom.

(2) Ako je funkcioniranje depozitnog računa prestalo, banke su dužne da vlasnika računa obavijeste o svim
dalјnjim aktivnostima.

Član 21.
(Prijenos naplaćenih prihoda)

(1) Svi prihodi uplaćeni na račune regulirane prema ovom Pravilniku dnevno se prebacuju na račun otvoren
u Centralnoj banci Bosne i Hercegovine, koji je UIO otvorila u ime i za račun države Bosne i Hercegovine, en-
titeta i Brčko distrikta Bosne i Hercegovine, u skladu s pravilima predviđenim u Zakonu o uplatama na Jedin-
stveni račun i raspodjeli prihoda (″Službeni glasnik BiH″, broj: 55/04, 34/07, 49/09 i 92/17).

(2) Izuzetno od stava (1) ovog člana prihod uplaćen na račune iz člana 10. ovog Pravilnika neće se prenositi
na račune otvorene u Centralnoj banci Bosne i Hercegovine.

GLAVA IX - ZAVRŠNE ODREDBE
Član 22.

(Stupanje na snagu)
Ovaj Pravilnik stupa na snagu narednog dana od dana objavljivanja u "Službenom glasniku BiH".

Član 23.
(Prestanak važenja propisa)

Danom stupanja na snagu ovog Pravilnika prestaje da važi Pravilnik o uplaćivanju indirektnih poreza i ostalih
prihoda i taksi koje naplaćuje Uprava za indirektno oporezivanje ("Službeni glasnik BiH", broj: 4/18).

Aneks IV - Računi za plaćanje obaveza po izvoznoj ili uvoznoj carinskoj prijavi 

Uputstvo o popunjavanju platnog naloga prilikom plaćanja obaveza po izvoznoj 
ili uvoznoj carinskoj prijavi 

Broj bankovnog
računa Naziv i adresa banke 

1320000000000155 NLB BANKA D.D. Sarajevo Džidžikovac 1 71000 Sarajevo, Sarajevo - Centar 
1540012000331351 INTESA SANPAOLO BANKA D.D. BiH Obala Kulina Bana 9/A 71000 Sarajevo 
5710100000276417 BANKA POŠTANSKA ŠTEDIONICA A.D. BANJA LUKA Jevrejska 69 78000 Banja Luka 
5721030000017414 MF BANKA A.D. Banja Luka Aleja Svetog Save 61 78000 Banja Luka 
1411965320010415 BBI BOSNA BANK INTERNATIONAL D.D. Trg djece Sarajeva bb 71000 Sarajevo 
1994990046208197 SPARKASSE BANK D.D. BiH Zmaja od Bosne 7 71000 Sarajevo 
1610000046470092 RAIFFEISEN BANK D.D. BiH Zmaja od Bosne bb 71000 Sarajevo 
3060190000594037 ADDIKO BANK D.D. Sarajevo Trg solidarnosti 12 71000 Sarajevo 
3380002200045141 UNICREDIT BANK D.D. Kardinala Stepinca bb 88000 Mostar 
5510010002066420 UNICREDIT BANK A.D. Banja Luka Marije Bursać 7 78000 Banja Luka 
5520020001634415 ADDIKO BANK A.D. Banja Luka Aleja Svetog Save 13 78000 Banja Luka 
1340010310000436 ASA BANKA D.D. Sarajevo Trg međunarodnog prijateljstva 25 71000 Sarajevo 
5550000007469891 NOVA BANKA A.D. Banja Luka Kralja Alfonsa XIII 37 A 78000 Banja Luka 
5620990001785197 NLB BANKA A.D. Banja Luka Milana Tepića 4 78000 Banja Luka 
5671628201111137 ATOS BANK A.D. Banja Luka Jevrejska 71 78000 Banja Luka 
1027080000070673 UNION BANKA D.D. Sarajevo Hamdije Kreševljakovića 19 71000 Sarajevo 
1860430311049078 ZIRAAT BANK BH D.D. Sarajevo Zmaja od Bosne 47c 71000 Sarajevo

Polje Uputstvo 
1. Uplatio je (ime, telefon i adresa) Ime/naziv pošiljaoca, telefon i adresa. 
2. Svrha doznake Navesti svrhu uplate 
3. Primalac/primatelj Uprava za indirektno oporezivanje. 
4. Mjesto i datum uplate Mjesto i datum uplate. 

5. Račun pošiljaoca/pošiljatelja Bezgotovinska uplata: Broj bankovnog računa pošiljaoca/pošiljatelja. 
Gotovinska uplata: Polje ostaje nepopunjeno. 

6. Račun primaoca/primatelja Odabrati i upisati jedan od navedenih brojeva bankovnih računa za
plaćanja obaveza po izvoznoj ili uvoznoj carinskoj prijavi. 

7. Iznos KM Iznos uplate u KM 

8. Hitno
Uplata koja se vrši putem RTGS sistema: Upisati ‘X’. 
Uplata koja se ne vrši putem RTGS sistema: Polje ostaje nepopun-
jeno. 

9. Identifikacioni broj poreskog obvezni-
ka

Upisati u prvu rubriku ‘0’ ili ‘4’ i dvanaestocifreni identifikacioni broj
poreznog obveznika dodijeljen od strane Uprave. 
Za lica koja nemaju dvanaestocifreni identifikacioni broj, a
učestvuju u carinskom postupku, prilikom uplate po osnovu
carinske prijave upisati u prvu rubriku ‘0’ ili ‘4’ i jednu od
sljedećih šifara:
1. 010000000019 - domaća fizička lica, 
2. 010000000020 - organi uprave, pravosudni organi i javne institucije, 
3. 010000000027 - strana pravna i fizička lica, 
4. 100000000069 - ambasade stranih država, međunarodne organizaci-
je i misije koje u skladu sa međunarodnim konvencijama i ugovorima
koji obavezuju Bosnu i Hercegovinu imaju pravo uvoza/izvoza pred-
meta namijenjenih za njihove službene potrebe, 
5. 100000000070 - lica sa konzularnim i diplomatskim statusom, pri-
padnici međunarodnih organizacija i misija i članovi njihove uže
porodice koji, u skladu sa međunarodnim konvencijama i ugovorima
koji obavezuju Bosnu i Hercegovinu, imaju pravo uvoza/izvoza pred-
meta namijenjenih za njihovu ličnu upotrebu, 
6. 100000000034 - ostala lica. 

10. Vrsta uplate Redovna uplata: Upisati ‘0’. 
Prinudna naplata: Upisati ‘1’. 



Fineks

Aneks V - Računi za plaćanje obaveza pri uvozu i izvozu koje se ne naplaćuju na osnovu carinske pri-
jave, po osnovu ostalih prihoda i taksi, kao i jednokratnih uplata 

Uputstvo o popunjavanju platnog naloga prilikom plaćanja obaveza pri uvozu i izvozu koje se ne
naplaćuju na osnovu carinske prijave, po osnovu ostalih prihoda i taksi, kao i jednokratnih uplata 

11. Vrsta prihoda Upisati ‘000000’. 
12. Porezni period Od Upisati ’00.00.00.’. 
13. Porezni period Do Upisati ’00.00.00.’. 
14. Općina Upisati šifru općine prema šifarniku općina datom u Aneksu III Pravilnika. 

15. Budžetska organizacija Upisati u prve dvije rubrike ‘00’ i odgovarajuću šifru kao što je prikazano
u Aneksu II 

16. Poziv na broj Upisati desetocifreni broj fakture izdate od strane određene carinske ispostave. 

Broj bankovnog
računa Naziv i adresa banke 

1320000000000252 NLB BANKA D.D. Sarajevo Džidžikovac 1 71000 Sarajevo, Sarajevo - Centar 

1540012000335037 INTESA SANPAOLO BANKA D.D. BiH Obala Kulina Bana 9/A 71000 Sarajevo 

5710100000276514 BANKA POŠTANSKA ŠTEDIONICA A.D. BANJA LUKA Jevrejska 69 78000 Banja Luka 

5721030000016929 MF BANKA A.D. Banja Luka Aleja Svetog Save 61 78000 Banja Luka 

1411965320010512 BBI BOSNA BANK INTERNATIONAL D.D. Trg djece Sarajeva bb 71000 Sarajevo 

1994990046209555 SPARKASSE BANK D.D. BiH Zmaja od Bosne 7 71000 Sarajevo 

1610000046470189 RAIFFEISEN BANK D.D. BiH Zmaja od Bosne bb 71000 Sarajevo 

3060190000594134 ADDIKO BANK D.D. Sarajevo Trg solidarnosti 12 71000 Sarajevo 

3380002200046014 UNICREDIT BANK D.D. Kardinala Stepinca bb 88000 Mostar 
5510010002066517 UNICREDIT BANK A.D. Banja Luka Marije Bursać 7 78000 Banja Luka 
5520020001634512 ADDIKO BANK A.D. Banja Luka Aleja Svetog Save 13 78000 Banja Luka 
1340010310000533 ASA BANKA D.D. Sarajevo Trg međunarodnog prijateljstva 25 71000 Sarajevo 
5550000107469810 NOVA BANKA A.D. Banja Luka Kralja Alfonsa XIII 37 A 78000 Banja Luka 
5620990001785294 NLB BANKA A.D. Banja Luka Milana Tepića 4 78000 Banja Luka 
5671628202222272 ATOS BANK A.D. Banja Luka Jevrejska 71 78000 Banja Luka 
1027080000070770 UNION BANKA D.D. Sarajevo Hamdije Kreševljakovića 19 71000 Sarajevo 
1860430311049175 ZIRAAT BANK BH D.D. Sarajevo Zmaja od Bosne 47c 71000 Sarajevo 

Polje Uputstvo 
1. Uplatio je (ime, telefon i adresa) Ime/naziv pošiljaoca, telefon i adresa. 
2. Svrha doznake Navesti svrhu uplate. 
3. Primalac/primatelj Uprava za indirektno oporezivanje. 
4. Mjesto i datum uplate Mjesto i datum uplate. 

5. Račun pošiljaoca/pošiljatelja Bezgotovinska uplata: Broj bankovnog računa pošiljaoca/pošiljatelja. 

Gotovinska uplata: Polje ostaje nepopunjeno. 

6. Račun primaoca/primatelja

Odabrati i upisati jedan od navedenih brojeva bankovnih računa za
plaćanje obaveza pri uvozu i izvozu koje se ne naplaćuju na osnovu
carinske prijave, po osnovu ostalih prihoda i taksi, kao i jednokratnih
uplata. 

7. Iznos KM Iznos uplate u KM 

8. Hitno
Uplata koja se vrši putem RTGS sistema: Upisati ‘X’. 

Uplata koja se ne vrši putem RTGS sistema: Polje ostaje nepopun-
jeno. 



Fineks

Aneks VI - Računi za plaćanje obaveza PDV-a, akciza i putarine na proizvode domaće proizvodnje 

9. Identifikacioni broj poreskog ob-
veznika

Registrovani obveznici upisuju u prvu rubriku ‘0’ ili ‘4’i dvanaestocifreni
identifikacioni broj poreskog obveznika dodijeljen od strane Uprave. 
Za lica koja nemaju dvanaestocifreni identifikacioni broj dodijeljen od
strane Uprave prilikom uplate upisati u prvu rubriku ‘0’ ili ‘4’ i jednu
od slijedećih šifara:
1. 010000000027 - strana pravna i fizička lica, 
2. 100000000069 - ambasade stranih država, međunarodne organizacije i
misije koje u skladu sa međunarodnim konvencijama i ugovorima koji
obavezuju Bosnu i Hercegovinu imaju pravo uvoza/izvoza predmeta nami-
jenjenih za njihove službene potrebe, 
3. 100000000070 - lica sa konzularnim i diplomatskim statusom, pripadnici
međunarodnih organizacija i misija i članovi njihove uže porodice koji, u
skladu sa međunarodnim konvencijama i ugovorima koji obavezuju Bosnu i
Hercegovinu, imaju pravo uvoza/izvoza predmeta namijenjenih za njihovu
ličnu upotrebu, Za ostala pravna lica upisati trinaestocifreni identifikacioni
broj dodijeljen od nadležne poreske uprave.
Za uplate od strane domaćih fizičkih lica - upisati jedinstveni matični broj
građanina (JMBG) Izuzetno za uplate od strane domaćih fizičkih lica po
osnovu "poštansko-carinske deklaracije za fizička lica" - prilikom uplate
upisati u prvu rubriku ‘0’ ili ‘4’ i slijedeću šifru: 010000000019

10. Vrsta uplate Redovna uplata: Upisati ‘0’. 

Prinudna naplata: Upisati ‘1’. 

11. Vrsta prihoda Jednokratne uplate (obaveze obračunate od strane obveznika - popisna lista,
jednokratna uplata PDV-a): Upisati odgovarajuću vrstu prihoda iz Aneksa I 

Za sve ostale vrste prihoda: Upisati ‘000000’. 
12. Porezni period Od Upisati ’00.00.00.’. 
13. Porezni period Do Upisati ’00.00.00.’. 
14. Općina Upisati šifru općine prema šifarniku općina datom u Aneksu III Pravilnika. 

15. Budžetska organizacija

Redovne uplate: Upisati u prve dvije rubrike ‘00’ i odgovarajuću šifru
budžetske organizacije kako je prikazano u Aneksu II. 
Jednokratne uplate: Upisati u prve dvije rubrike ‘00’ i odgovarajuću šifru
budžetske organizacije kako slijedi: 
RC Banja Luka: 94005 
RC Mostar: 10700 
RC Sarajevo: 10900 
RC Tuzla: 10300 

16. Poziv na broj

Izdata faktura ili odluka (rješenje): Upisati desetocifreni evidencijski
broj koji je prikazan na fakturi izdatoj od strane određene organizacione je-
dinice Uprave. 
Faktura ili odluka nisu izdate: Upisati ‘0000000000’. 
Jednokratne uplate: Upisati ‘0000000000’. 

Broj bankovnog
računa Naziv i adresa banke 

1320000000000446 NLB BANKA D.D. Sarajevo Džidžikovac 1 71000 Sarajevo, Sarajevo - Centar 

1540012000342409 INTESA SANPAOLO BANKA D.D. BiH Obala Kulina Bana 9/A 71000 Sarajevo 

5710100000276611 BANKA POŠTANSKA ŠTEDIONICA A.D. BANJA LUKA Jevrejska 69 78000 Banja Luka 

5721030000017317 MF BANKA A.D. Banja Luka Aleja Svetog Save 61 78000 Banja Luka 

1411965320010609 BBI BOSNA BANK INTERNATIONAL D.D. Trg djece Sarajeva bb 71000 Sarajevo 

1994990046209652 SPARKASSE BANK D.D. BiH Zmaja od Bosne 7 71000 Sarajevo 

1610000046470286 RAIFFEISEN BANK D.D. BiH Zmaja od Bosne bb 71000 Sarajevo 

3060190000594231 ADDIKO BANK D.D. Sarajevo Trg solidarnosti 12 71000 Sarajevo 

3380002200047954 UNICREDIT BANK D.D. Kardinala Stepinca bb 88000 Mostar 

5510010002067778 UNICREDIT BANK A.D. Banja Luka Marije Bursać 7 78000 Banja Luka 



Uputstvo o popunjavanju platnog naloga prilikom plaćanja obaveza PDV-a, akciza i putarine na
proizvode domaće proizvodnje

Aneks VII - Računi za uplatu gotovinskog depozita u svrhu osiguranja duga 

Fineks

5520020001637131 ADDIKO BANK A.D. Banja Luka Aleja Svetog Save 13 78000 Banja Luka 

1340010310000630 ASA BANKA D.D. Sarajevo Trg međunarodnog prijateljstva 25 71000 Sarajevo 

5550000407469858 NOVA BANKA A.D. Banja Luka Kralja Alfonsa XIII 37 A 78000 Banja Luka 

5620990001786555 NLB BANKA A.D. Banja Luka Milana Tepića 4 78000 Banja Luka 

5671628204444445 ATOS BANK A.D. Banja Luka Jevrejska 71 78000 Banja Luka 

1027080000070867 UNION BANKA D.D. Sarajevo Hamdije Kreševljakovića 19 71000 Sarajevo 

1860430311049272 ZIRAAT BANK BH D.D. Sarajevo Zmaja od Bosne 47c 71000 Sarajevo 

Polje Uputstvo 

1. Uplatio je (ime, telefon i adresa) Ime/naziv pošiljaoca, telefon i adresa. 

2. Svrha doznake Navesti svrhu uplate. 

3. Primalac/primatelj Uprava za indirektno oporezivanje. 

4. Mjesto i datum uplate Mjesto i datum uplate. 

5. Račun pošiljaoca/pošiljatelja
Bezgotovinska uplata: Broj bankovnog računa pošiljaoca/pošiljatelja. 

Gotovinska uplata: Polje ostaje nepopunjeno. 

6. Račun primaoca/primatelja
Odabrati i upisati jedan od navedenih brojeva bankovnih računa za
plaćanje obaveza PDV-a, akciza i putarine na proizvode domaće
proizvodnje.

7. Iznos KM Iznos uplate u KM 

8. Hitno
Uplata koja se vrši putem RTGS sistema: Upisati ‘X’. 
Uplata koja se ne vrši putem RTGS sistema: Polje ostaje nepop-
unjeno. 

9. Identifikacioni broj poreskog ob-
veznika

Upisati u prvu rubriku ‘0’ ili ‘4’ i dvanaestocifreni identifikacioni broj
poreskog obveznika dodijeljen od strane Uprave. 

10. Vrsta uplate

Redovna uplata: Upisati ‘0’. 
Prinudna naplata: Upisati ‘1’. 

Odgođeno plaćanje i plaćanje duga u ratama, uplate iz postupka
stečaja i likvidacije: Upisati ‘3’. 

11. Vrsta prihoda Upisati ‘000000’. 
12. Porezni period Od Upisati ’00.00.00.’. 
13. Porezni period Do Upisati ’00.00.00.’. 

14. Općina Upisati šifru općine prema šifarniku općina datom u Aneksu III Pravilnika. 

15. Budžetska organizacija Upisati ’0000000’. 
16. Poziv na broj Upisati ’0000000000’. 

Broj bankovnog
računa Naziv i adresa banke 

1320000000000543 NLB BANKA D.D. Sarajevo Džidžikovac 1 71000 Sarajevo, Sarajevo-Centar 

1540012000344446 INTESA SANPAOLO BANKA D.D. BiH Obala Kulina Bana 9/A 71000 Sarajevo 

5710100000277193 BANKA POŠTANSKA ŠTEDIONICA A.D. BANjA LUKA Jevrejska 69 78000 Banja Luka 

5721030000017123 MF BANKA A.D. Banja Luka Aleja Svetog Save 61 78000 Banja Luka 

1411965320010803 BBI BOSNA BANK INTERNATIONAL D.D. Trg djece Sarajeva bb 71000 Sarajevo 

1994990046209943 SPARKASSE BANK D.D. BiH Zmaja od Bosne 7 71000 Sarajevo 

1610450021300170 RAIFFEISEN BANK D.D. BiH Zmaja od Bosne bb 71000 Sarajevo 

3060190000594425 ADDIKO BANK D.D. Sarajevo Trg solidarnosti 12 71000 Sarajevo 



Fineks

Uputstvo o popunjavanju platnog naloga prilikom plaćanja obaveza u svrhu osiguranja duga 

3383502200656745 UNICREDIT BANK D.D. Kardinala Stepinca bb 88000 Mostar 

5510010002067875 UNICREDIT BANK A.D. Banja Luka Marije Bursać 7 78000 Banja Luka 

5520020001637325 ADDIKO BANK A.D. Banja Luka Aleja Svetog Save 13 78000 Banja Luka 

1340010310000824 ASA BANKA D.D. Sarajevo Trg međunarodnog prijateljstva 25 71000 Sarajevo 

5550000507469874 NOVA BANKA A.D. Banja Luka Kralja Alfonsa XIII 37 A 78000 Banja Luka 

5620990001786652 NLB BANKA A.D. Banja Luka Milana Tepića 4 78000 Banja Luka 

5671628205555580 ATOS BANK A.D. Banja Luka Jevrejska 71 78000 Banja Luka 

1027080000071061 UNION BANKA D.D. Sarajevo Hamdije Kreševljakovića 19 71000 Sarajevo 

1860430311049466 ZIRAAT BANK BH D.D. Sarajevo Zmaja od Bosne 47c 71000 Sarajevo 

Polje Uputstvo 
1. Uplatio je (ime, telefon i adresa) Ime/naziv pošiljaoca, telefon i adresa. 
2. Svrha doznake Navesti svrhu uplate. 
3. Primalac/primatelj Uprava za indirektno oporezivanje. 
4. Mjesto i datum uplate Mjesto i datum uplate. 

5. Račun pošiljaoca/pošiljatelja
Bezgotovinska uplata: Broj bankovnog računa
pošiljaoca/pošiljatelja. 
Gotovinska uplata: Polje ostaje nepopunjeno. 

6. Račun primaoca/primatelja Odabrati i upisati jedan od navedenih brojeva bankovnih
računa za uplatu gotovinskog depozita u svrhu osiguranja duga. 

7. Iznos KM Iznos uplate u KM

8. Hitno
Uplata koja se vrši putem RTGS sistema: Upisati ‘X’. 
Uplata koja se ne vrši putem RTGS sistema: Polje ostaje
nepopunjeno. 

9. Identifikacioni broj poreznog obveznika

Registrovani obveznici upisuju u prvu rubriku ‘0’ ili ‘4’ i
dvanaestocifreni identifikacioni broj poreznog obveznika
dodijeljen od strane Uprave. 
Za lica koja nemaju dvaneasetocifreni identifikacioni broj
dodijeljen od strane Uprave prilikom uplate upisuju: 
1. Ostala pravna lica - upisati trinaestocifreni identifikacioni
broj dodijeljen od nadležne porezne uprave. 
2. Domaća fizička lica - upisati jedinstveni matični broj
građanina (JMBG). 
3. Strana pravna i fizička lica - upisati u prvu rubriku ‘0’ ili
‘4’ i slijedeću šifru: 010000000027. 

10. Vrsta uplate Upisati ‘0’. 
11. Vrsta prihoda Upisati ‘000000’. 
12. Porezni period Od Upisati ’00.00.00.’. 
13. Porezni period Do Upisati ’00.00.00.’. 

14. Općina Upisati šifru općine prema šifarniku općina datom u Aneksu
III Pravilnika. 

15. Budžetska organizacija

Za uplate depozita u svrhu osiguranja carinskog duga -Upisati
u prve dvije rubrike ‘00’ i odgovarajuću šifru kao što je
prikazano u Aneksu II. 
Za uplate depozita u postupku registracije i upisa u Jedin-
stveni registar obveznika indirektnih poreza, aukcije i prodaje
lako kvarljive robe: Upisati u prve dvije rubrike ‘00’ i
odgovarajuću šifru budžetske organizacije RC kako slijedi: 
RC Banja Luka: 94005
RC Mostar: 10700 
RC Sarajevo: 10900 
RC Tuzla: 10300

16. Poziv na broj

Izdata faktura ili odluka (rješenje): Upisati desetocifreni
evidencijski broj koji je prikazan na fakturi izdatoj od strane
određene organizacione jedinice Uprave.  
Faktura ili odluka nisu izdate: Upisati ‘0000000000’.

